
దశకుమారచరిత్రము








     కొట్టరువుకొమ్మనామాత్యు కూర్మిసుతుఁడు

     దీనజనతానిధానంబు తిక్కశౌరి.89

క. అగు ననఁ గొమ్మయతిక్కఁడు

     జగతి నపూర్వార్ధశబ్దచారుకవితమై

     నెగడిన "బాణోచ్ఛిష్టం

     జగత్త్రయం” బనినపలుకు సఫలం బయ్యెన్.
90

క. కృతులు రచియింప సుకవుల

     కృతు లొప్పఁ గొనంగ నొరునికిం దీరునె వా

     క్పతినిభుఁడు వితరణశ్రీ

     యుతుఁ డన్యమసుతుఁడు తిక్కఁ డొక్కఁడు దక్కన్.
91

క. అభినుతుఁడు మనుమభూవిభు

     సభఁ దెనుఁగున సంస్కృతమునఁ జతురుం డై తా

     నుభయకవిమిత్రనామము

     త్రిభువనముల నెగడ మంత్రితిక్కఁడు దాల్చెన్.
92

సీ. సరసకవీంద్రుల సత్ప్రబంధము లొప్ప

                    గొను నను టధికకీర్తనకుఁ దెరువు

     లలితనానాకావ్యములు చెప్పు నుభయభా

                    షలయందు ననుట ప్రశంసత్రోవ

     యర్ధిమై బెక్కూళ్ల నగ్రహారంబులు

                    గా నిచ్చు ననుట పొగడ్తపొలము

     మహితదక్షిణలైన బహువిధయాగంబు

                    లొనరించు ననుట వర్ణనము [1]చొప్పు

		 ఈ పేజీలో చివరి మార్పు 8 సెప్టెంబరు 2021న 22:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

